
Annatatsiya. Ushubu magolada yoshlarni xozirgi zamon bilan xamnafas yashashi va
davlatimiz tomonidan olib borilayotgan islohotlarni to’g’ri boholay olish masalalari hamda
axborot tehnik vositalari rivojlanayotgan davrda yoshlarimizga salbiy va ijobiy tomonlarini
ilmiy taxlili olib borilgan.

Abstract. In this article, a scientific analysis of the negative and positive aspects of young
people in the period of development of information technology was carried out.

KIRISH

Bugungi kunda O‘zbekistonda fan-texnika sohasida ham ko‘pgina o‘zgarishlar yuz
bermoqda. Bunda, albatta, mediamuhitning roli ko‘pgina ijtimoiy jarayonlarda muhim vosita
sifatida o‘sib bordi. Bu holat davlatning siyosiy va iqtisodiy rivojlanishiga ta’sir ko‘rsatdi,
natijada jamiyat medialashtirildi hamda yangi mediamuhit shakllandi. Ushbu holat ochiq va
demokratik ko‘rinishda bo‘lib, dunyoning keng axborot muhitiga eshiklar ochildi. O‘tgan vyillar
mobaynida mamlakatimizdagi barcha tizimilarga axborot kommunikatsiya texnologiyalari joriy
etildi, fan va ta’lim sohasida umumlashgan va ruxsat etilgan ma’lumotlar bazasi paydo bo‘ldi,
mamlakat hududida madaniyat, axborot markazlarining keng tarmoglari paydo bo‘ldi.
O’zbekiston respublikasi Prezidenti Sh.M.Mirziyoyev tomonidan 2019 yildan boshlab beshta
muxim tashabbus joriy qilindi. Bu tashabbusning asosiy yo’nalishlaridan biri yoshlarda
kampuyutor savotxonligini oshirish yo’li belgilab qo’yilgan. Bu xam mamlakatda axborot
texnalogiyalariga qaratilgan e’tiborni ko’rsatadi.

Mamlakatimizda shakllangan mediamuhitdan samarali foydalanish bilan birga, ehtiyotkor
munosabatda bo‘lish asosiy vazifa hisoblanadi. Mediamakon ta’sirini insonlar ongiga oz holicha
tashlab qo‘yib bo‘lmaydi. Chunki media makon mafkuraviy tahdidlarning kirib kelishida
yetakchi o‘rinlarda turuvchi vosita sanaladi. Hozirgi globallashgan, mediamuhit va mediamakon
taraqqiy etgan zamonda yashayotgan ekanmiz, ushbu jarayonda kirib kelayotgan mafkuraviy

tahdidlardan himoyalanish zarur. Mediamakondan foydalanayotgan insonlar turli ijobiy yoki
salbiy axborotlarni to‘g‘ridan-to‘g‘ri qabul qilavermasliklari uchun, avvalo, ularda
mediamadaniyat va mediasavodxonlikni shakllantirish lozim.

TADQIQOT MATERIALLARI VA METODOLOGIYASI

Hozirgi yoshlar yangicha fikrlashga va zamon bilan hamnafas bo’lishga intilmoqda.
Uning asosi esa intellekt hisoblanadi. Yuqori suratdagi kompyuter texnologiyasi taragqgiyoti
insoniyat tafakkurida yanada kengaytirilgan sermazmun ahamiyat kasb etmoda. Muhtaram
Prezidentimiz Shavkat Mirziyoyev ta’biri bilan aytganda, "Bizni hamisha o‘ylantirib keladigan
yana bir muhim masala — bu yoshlarimizning odob-axloqi, yurish-turishi, bir so‘z bilan aytganda,
dunyoqarashi bilan bog‘liq. Bugun zamon shiddat bilan o‘zgaryapti. Bu o‘zgarishlarni
hammadan ham ko‘proq his etadigan kim — yoshlar. Mayli, yoshlar o‘z davrining talablari bilan
uyg‘un bo‘lsin. Lekin ayni paytda o‘zligini ham unutmasin. Biz kimmiz, qanday ulug® zotlarning
avlodimiz, degan da’vat ularning qalbida doimo aks-sado berib, o‘zligiga sodiq qolishga undab
tursin. Bunga nimaning hisobidan erishamiz? Tarbiya, tarbiya va fagat tarbiya hisobidan"[1].

Axborot asri deb nom olgan asrimizni telekommunikatsiyasiz tasavvur qilish giyin.
So’ngi rusumdagi telefon, planshet, noutbuk va komputerlar internet orgali bizga asosiy
ma’lumot va yangiliklarni bir zumda anqglashda beminnat xizmat qiladi.

Hozirgi zamonda internet tarmog'idagi saytlardan ko’zimizga tegishli bo’lgan
axborotlarni bir necha dagigalarda olishimiz mumkin. Bu biz uchun juda qulay, oson va
vaqgtdan yutishimiz imkonini beradi. Ammo masalaning ikkinchi tarafi ham bor. Internetdan
keraksiz va buzg‘unchi g‘oyalar magsadida, axborot huruji sifatida hamda har xil yoshlarni
miyasini zaxarlovchi vosita sifatida foydalanuvchilar ham yo‘q emas.Qaysiki o‘zining
mustaqil tafakkuriga, intellektual ilmiy salohiyatga ega bo‘lgan yoshlar har qanday
hurujlardan o‘zini himoya qila oladi. Bu borada yoshlar ma’naviyati va milliy madaniyati
ustuvor axamiyat kasb etadi. Yoshlarni ma’naviy imunitetini shakillantirish va ularda ilmiy va
dunyoviy garashlarini shakillantirish dolzarb masala xisoblanadi.

Har ganday jarayonning salbiy va ijobiy tomonlari bo‘lganidek, internet va axborot-
kommunikatsiya texnologiyalarining salbiy tomonlari ham mavjud. Tan olib aytishimiz
kerakki, internet va axborot-kommunikatsiya texnologiyalari rivojlanmagan vaqtlarda yoshlar
ilm olishga, kitob o‘qishga, sport mashg‘ulotlari bilan shug‘ullanishga oshi-gishgan.
Bugungi yoshlarning qiziqishi esa aksincha. Endi ularning ko‘pchiligi internet kafelari,
kompyuter o‘yinlari markaz-lariga intilmogdalar. Ammo ular bu yoshida bilim egallash, kasb-
hunar o‘rganish, o‘zini kelajagini yaratish uchun harakat gilishlari lozim.

Internetda tarqaladigan turli yoshlar ma’naviyatiga salbiy ta’sir ko‘rsatayotgan
xabarlar, be’mani rasmlar, videolar va kompyuter o‘yinlari natijasida yoshlarning saviyasi
pasayib, hayotga, atrof-muhitga va insonlarga bo‘lgan munosabati tubdan yomonlashib
bormoqda. Beshavqat kompyuter o‘yinlari yoshlar ongini zaharlamoqda. Bu o‘yinlarda
kimnidir o‘ldirishadi, atrofni vayron qilishadi va vayronkor g‘oyalarni amalga oshirishadi.
Bunaga jangari o‘yinlarni o‘ynayotgan yoshlar kelajakda qanaqa inson bo‘ladi degan
savolga javob qanday bo‘ladi? Bu kabi kompyuter o‘yinlari yoshlarni bemehr, qo‘pol qilib
qo‘yadi, yaxshilikdan uzoqlashtiradi. Bundan tashqari asab tizimiga salbiy ta’sir ko‘rsatadi va
buning oqibatida ular asabiy va jahldor bo‘lib, o‘z yaqinlariga turli jabrlarni keltirib
chigarmoqda.

Ushbu ko‘ngilsiz vogealarni oldini olishda, yoshlarni internetdagi zararli xurujlardan
asrashni, ularni axborot texnalogiyalaridan unumli foydalanishga o‘rgatishni, har birimiz
o‘zimiz uchun mas’uliyatdek qabul qilishimiz va birgalik-da chora-tadbirlarni amalga
oshirishimizzarur. Zero, hozirgi kunda yurtboshimiz tomonidan yoshlarga bo‘lgan e’tiborni
kuchaytirish, ularni madaniyat, san’at, jismoniy tarbiya va sportga keng jalb etish yoshlarda
axborot texnalogiyalaridan foyda-lanish ko‘nikmalarini  shakllantirish, yurtimiz yoshlari
o‘rtasida kitobxonlikni targ‘ib qilish, xotin-gizlar bandligini oshirish masalalariga puxta
e’tibor garatilmoqda. Biz yoshlar ushbu imkoniyat-larga javoban yurtimiz kelajagi uchun
harakat qilishimiz soha rivoji uchun malakali kadr bo‘lib yetishishni asosiy maqgsadimiz deb
bilishimiz zarur.

Shoir Ahmad Shavqiy: aytganidek: “Millatlar ahlogi bilan millat bo‘ladi, ahloqi
ketsa, millat ham ketadi’[2]. Millatimizning uzoq yillik tarixi mavjud. Ushbu davrlar
mobaynida ganchadan-gancha mutafak-kirlar, olimlar, ulamolar, din peshvolari yetishib
chigdi. Ular dunyo olimlari va mutafakkirlari tomonidan tan olinib jaxon sivilizatsiyasiga
munosib hissalar qo‘shdilar. Bugungi kunga kelib esa bizni eng qiynayotgan muammolardan
biri, aynan yoshlarning intellektual salohiyati va tafakkurining sustligi, bu esa ularning
aynan internetdan foydalanishida ham o‘zining salbiy ta’sirini ko‘rsatmoqda. Buborada biz
tomoshabin bo‘lib turmasdan ularda ilmga, ma’rifatga qiziqishini uyg‘otishimiz va
internetdan samarali foydalanishni yo‘lga qo‘yishimiz kerak.

TADQIQOT NATIJALARI

Bizga qo‘l keladigan omil sifatida  xorij media ta’limini ko‘rsatishimiz
mumkin.Xitoyning milliy internet domenida har ganday andishasiz fotosuratlarni aniglagan
insonga ma’lum miqdorda mukofot berilishi va’da qilingan. Amerika Qo‘shma Shtatlarida
maktablarni shu mazmundagi saytlardan muhofaza qilish magsadida kontent filtrlar bilan
ta’minlash uchun mablag® ajratilgan. Avstraliya ta’lim vazirligi barcha maktab va
universitetlarida andishasiz saytlarga kirishni tagiglash uchun 1,3 min. dollar sarf qiladi.
Isroilda esa maxsus ultratovushli asbob ishlab chigildi. Uning yordamida foydala-
nuvchining yoshini aniglash mumkin. Agar u yosh bo‘lsa, avtomat ravishda hayosiz saytlarga
kirmaydi. Birlashgan Arab Amirliklarida global tarmogqga kirish mamlakatdagi yagona internet-
provayder - Etisalat orqgali amalga oshiriladi. Saudiya Arabistonida esa, “Internet national”
nomli kompleks metod ishlab chigilib, uning vositasida foydala-nuvchilar manzili va
jo‘natilayotgan habarlar filtrlanadi. Bulardan shunday hulosa kelib chiqadiki, o‘z bolalik
davrini o‘tab, yangi hayotga gqadam qo‘yayotgan kelajak avlodlarini biz kattalar himoya
qilishimiz va ularni yo‘naltirishimiz kerak.

MUHOKAMA

Bundan 3,5 ming yil ilgari yashab o‘tgan fir’avnlardan birining qabrtoshi ustiga:
“Yoshlarimiz o‘jar va qaysar, keksalarning aytganini nazar pisandga olmaydi, ajdodlar
gadriyatini inkor etadi” degan so‘zlarning bitib qo‘yilgani ham yoshlar tarbiyasi bashariyat
taraqqiyotining barcha bosqichlarida asosiy masalalardan biri bo‘lib kelganini tasdiqlaydi.
Yana bir misol, antik davr buyuk faylasufi, Suqrot o‘z davrida: “Eh, bu yoshlar gayoqqa
garab ketmoqda” - deb xitob qilgan edi. O‘z davrida jadid namoyondalaridan biri Is’hogqxon
Junaydullaxonxo‘ja o‘gli Ibrat o‘zining maqolalarida to‘ylardagi isrof-garchiliklar, ortigcha
sarf-surflar, yoshlar-ning ilm olishdan ko‘ra ko‘pkari, ya’ni uloq chopishga  bo‘lgan

_ishqibozliklari haqgida o‘z mulohazalarini bildiradi. U xalqni har-xil illatlardan saglovchi

kuch-ilm olish ekanligini ko‘rsatadi. U shunday deb yozadi: “Ilmsiz kishi, asossiz devor degani.
Asossiz devor g‘oyatda bee’tibor bo‘lur. Ilm o‘qung- o‘qutung axloqi funun, zamonaga
darkorlik ilmlar zarur”. Ibrat ushbu fikrlari bilan zamona yoshlarini o‘z davri dunyoviy
bilimlaridan ham to‘liq habardor bo‘lishga undaydi.

XULOSA

Jadidlar kishilarning ahlogiy-ma’naviy tarbiyasiga asosiy e’tiborni qaratib, ularni
har-xil chet madaniyatlardan, ahlog-lardan saqlanishga chagirganlar. A.Cho‘lpon-ning bu
sohadagi  fikrlari g‘oyat ibratli-dir. “...Ey qarindoshlar! Katta iltimosimiz shuldurki,
Ovrupaning mo‘dosidan, shishasi-dan, buzug ahlogidan namuna olmasdan va bunlarga bul
jihatdan taqlid qilmasdan balki, ilm, fan, hunar, sanoatga o‘xshashlik madaniyatlaridan namuna
olub bul jihatdan taglid qilmogimiz lozimdur. Ovrupaning modosi va buzuq ahlogi sizlarni
Xona-vayron, bevatan, asir-qul giladur. Bundan saglaningiz!!! Ovruponing maktab, madrasa,
ilm-fan, sanoat, hunarga o‘xshash madaniyat-lari sizlarni obod, ma’mur, olim qilub,
johillikdan asorat qulligidan qutulduro-dur.  Birodarlar, ko‘zlaringizni ochub  yaxshi
o‘ylanglar!!!”[3]

Demak yoshlar tarbiya masalasi har qaysi davrda dolzarb bo‘lgan. Bugun ham huddi
shunday o‘z ahamiyatini yo‘qotgani yo‘q.

